
ᑐᓂᔭᑦ ᐅᕗᖓ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᒪᐃᑦᑐᒧᑦ 

ᑐᓴᕋᑦᓴᑦ:         ᐃᓱᒪᓕᐅᕈᑎᑦᓴᑦ:  X 

ᐱᔾᔪᑕᐅᔪᖅ:  ᐊᕕᑦᑐᕐᓯᒪᔪᓂ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐱᖓᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ 
ᓇᓄᐃᑦ 

ᖃᓄᐃᓯᒪᓂᖓ: 

ᐅᕙᓂ ᔫᓂ 26, 2012, ᐆᒪᔪᓕᕆᔨᕐᔪᐊᑦ ᐊᓚᒃᑲᐃᓚᐅᕐᑐᑦ ᑭᒃᑯᓕᒫᓂᒃ ᑐᓴᕐᑎᑦᓯᒍᒻᒥᒃ ᑲᒪᓂᐊᕐᓂᕋᕐᑐᑎᒃ 
ᑎᑎᖅᑲᑎᒍᑦ ᓈᓚᑦᑎᑦᓯᓂᕐᒥᒃ ᑲᒪᒋᓗᒍ ᑐᑦᓯᕋᐅᑦ ᐃᓱᒪᓕᐅᕈᒻᒥᒃ ᐅᕙᖖᒐᑦ ᒐᕙᒪᓐᑯᑦ ᓄᓇᕗᑦᒥ ᐱᓪᓗᒋᑦ ᑲᑎᑦᑐᒋᑦ 
ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐱᖓᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᓇᓄᐃᑦ.  ᐅᕙᓂ ᐊᐅᒡᒍᔅᑎ 15, 2012, 
ᑲᖖᒍᓇᕐᑐᒃᑯᑦ ᑲᑎᒪᓂᕐᒥ ᓇᒻᒪᖓ 006-2012, ᐆᒪᔪᓕᕆᔨᕐᔪᐊᑦ ᑲᒪᒋᔭᖃᓚᐅᕐᑐᑦ ᓈᒻᒪᓂᕐᐹᓂᒃ ᐊᑐᐃᓐᓇᕐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᓐᓂᒃ ᑐᓂᔭᓂᒃ ᓈᓚᑦᑎᑦᓯᓂᕐᒥᒃ ᑲᒪᖃᑕᓄᑦ, 
ᐊᒻᒪᓗ ᐊᖏᕐᑐᑎᒃ ᐆᒥᖓ ᐱᖁᔨᕗᖔᕈᒻᒥᒃ: 

“ᐋᕿᑦᑕᐅᕗᖅ ᐃᒫᒃ - ᒪᓕᑦᑐᒋᑦ ᐃᓚᖏᑦ 5.3.3, 5.6.16, ᐊᒻᒪᓗ 5.6.17 ᐅᑯᐊ ᓄᓇᕗᑦᒥ 
ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ - ᐆᒪᔪᓕᕆᔨᕐᒧᐊᑦ ᐊᖏᕐᓗᑎᒃ ᐊᕕᑦᑐᕐᓯᒪᔪᓂ ᑲᑎᑦᑐᒋᑦ ᐊᔪᖖᒋᑕᑦ 
ᐊᖑᓇᓱᒃᑕᐅᓂᕐᒥᒃ ᐊᕙᑎᓪᓗ ᑎᓴᒪᓪᓗ (24) ᓇᓄᐃᑦ ᐱᖓᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᐱᑕᖃᕐᑐᑦ 
ᐱᖓᓱᓄᑦ (3) ᐊᒡᕌᒍᓄᑦ ᑭᓯᐊᓂ, ᐊᑐᕐᓂᓕᒻᒥᒃ ᕿᒥᒡᕈᔭᐅᓂᐊᕐᓗᑎᒃ ᑭᖑᕐᖓᒍᑦ 2014-2015 
ᐊᖑᓇᓱᓐᓇᐅᑉ, ᐅᕝᕙᓘᓐᓃᑦ ᑖᕙᓂ ᓄᑖᑦ ᐊᑐᕐᑐᑦ ᑐᓴᕋᑦᓴᑦ ᑐᖖᒐᕕᖃᕐᑐᑦ ᖃᓪᓗᓈᑦ ᖃᐅᔨᒪᓂᖏᑦ 
ᐊᒻᒪᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᐃᓐᓇᐅᓕᕐᐸᑕ.”  

ᑕᐃᒫᒃ ᐅᖃᕐᑕᐅᒪᒻᒪᑦ ᐅᕙᓂ ᐆᒪᔪᓕᕆᔨᕐᔪᐊᑦ ᐊᐅᒡᒍᔅᑎ 23, 2012 ᐃᓱᒪᓕᐅᕈᑏᑦ ᑎᑎᖅᑲᖏᓐᓂ (ᐅᐃᒍᖓ 1), 
ᑐᓴᕋᑦᓴᑦ ᑲᒪᒋᔭᖏᑦ ᐆᒪᔪᓕᕆᔨᕐᔪᐊᑦ ᐊᓚᒃᑲᐃᓚᐅᕐᒪᑕ ᐊᔾᔨᒌᖖᒋᒍᑎᓂᒃ ᐅᑯᓇᓂ ᐃᓱᒪᒋᔭᑦ ᐃᓄᐃᑦ 
ᖃᐅᔨᒪᔭᑐᖃᖓᒍᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑎᒍᑦ ᖃᓄᐃᓕᕐᓂᖏᓐᓂᒃ ᐊᒻᒪᓗ ᖃᓄᐃᑦᑑᓂᖏᓐᓂᒃ 
ᐱᖓᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᓇᓄᐃᑦ.  ᑕᐃᒪᐃᒻᒪᑦ, ᐆᒪᔪᓕᕆᔨᕐᔪᐊᑦ ᐊᑐᓚᐅᕐᑐᑦ ᐅᔾᔨᑐᑦᓯᐊᕐᑐᑎᒃ 
ᑲᒪᓂᕐᒥᒃ ᐊᒻᒪᓗ ᐋᕿᑦᑐᒋᑦ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐱᖓᓱᓄᑦ ᐊᒡᕌᒍᓄᑦ ᑭᓯᐊᓂ.  ᐅᕙᓂ 
ᐊᐅᒡᒍᔅᑎ 29, 2012, ᒥᓂᔅᑕᖓᑦ ᐊᕙᑎᓕᕆᔩᑦ ᐊᖏᓚᐅᕐᑐᖅ ᐆᒪᔪᓕᕆᔨᕐᔪᐊᑦ ᐱᒋᐊᖖᒐᐅᒻᒥᒃ ᐃᓱᒪᓕᐅᕈᑎᖓᓂᒃ 
(ᐅᐃᒍᖓ 2). 

ᖃᓄᐃᓕᖓᓂᖓ: 

ᐅᕙᓂ ᐊᐅᒡᒍᔅᑎ 18, 2014, ᐆᒪᔪᓕᕆᔨᕐᔪᐊᑦ ᐊᔾᔨᖏᓐᓂᒃ ᐱᑎᑕᐅᓚᐅᕐᑐᑦ ᑎᑎᖅᑲᑦ ᐅᕙᖖᒐᑦ ᑭᕙᓪᓕᕐᒥ 
ᐆᒪᔪᓕᕆᔩᑦ ᑲᑎᒪᔨᖏᑦ ᑐᑦᓯᕋᕐᑐᑎᒃ ᐅᑯᐊ ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᐋᖀᖁᓪᓗᒋᑦ 
ᐱᖓᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᓇᓄᕐᓂᒃ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᕿᓚᒻᒥᐅᔫᒥᔪᒥᒃ 
(ᐅᐃᒍᖓ 3).  ᐅᕗᖓ ᐱᔭᕇᕐᑕᐅᓂᖓᓄᑦ ᐅᑯᐊ ᐅᓂᒃᑳᕈᑏᑦ, ᒐᕙᒪᓐᑯᑦ ᓄᓇᕗᑦᒥ ᓱᓕ ᑭᐅᓯᒪᖖᒋᑦᑐᑦ ᑭᕙᓪᓕᕐᒥ 
ᐆᒪᔪᓕᕆᔩᑦ ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᑐᓂᓯᓯᒪᖖᒋᑦᑐᑦ ᑐᑦᓯᕋᐅᑦ ᐃᓱᒪᓕᐅᕈᒻᒥᒃ ᐆᒪᔪᓕᕆᔨᕐᔪᐊᓄᑦ. 

ᐆᒪᔪᓕᕆᔨᕐᔪᐊᑦ ᑲᒪᓂᐊᕐᓂᕋᕐᓯᒪᔪᑦ ᕿᒥᒡᕈᓂᕐᒥᒃ ᐊᒻᒪᓗ ᐋᕿᓪᓗᒋᑦ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ 
ᓈᒻᒪᓈᕐᓗᒍ ᒪᑐᐃᕐᓂᖓᓄᑦ 2015-2016 ᐊᖑᓇᓱᓐᓇᐅᑉ ᐅᕙᓂ ᔪᓚᐃ 1, 2015.  ᓱᓕᑦᑕᐅᖅ, ᓄᑖᑦ 
ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᑦ ᐊᑐᐃᓐᓇᐅᓕᕐᑐᑦ ᑕᐃᒪᖖᒐᑦ ᐊᕙᑎᓕᕆᔩᑦ ᑲᓇᑕᒥ ᒫᓐᓇᕈᓗᒃ ᐱᔭᕇᓚᐅᕐᑎᓪᓗᒋᑦ 
ᓄᑖᓂᒃ ᐱᑕᖃᕐᑐᓂᑦ ᖃᓄᐃᓕᕐᓂᖏᓐᓄᑦ ᐅᓂᒃᑳᓂᒃ (ᓱᓕ ᑕᐃᒪᐃᓪᓗᐊᖏᓐᓄᑦ ᕿᒥᒡᕈᔭᐅᓯᒪᖖᒋᑦᑐᑦ) 
ᑐᖖᒐᕕᒋᓪᓗᒋᑦ ᕿᒥᒡᕈᒍᑏᑦ ᓇᓗᓇᐃᒃᑯᓯᕐᑕᓂᒃ ᑕᑯᔭᐅᒃᑲᓂᕐᑐᓂᒃ ᐊᒻᒪᓗ ᐊᖖᒍᑕᓄᑦ ᓈᓴᐅᑎᓂᒃ ᓄᐊᑕᓂᒃ 

ᐊᑯᕐᖓᓂ 1984 ᐊᒻᒪᓗ 2011.1 ᑖᒃᑯᐊ ᓄᑖᑦ ᐅᓂᒃᑳᒃ ᒥᒃᓴᐅᓴᒍᑎᖃᕐᑐᑦ 2011ᒥ ᐱᑕᖃᕐᑐᓂᒃ ᐃᒫᑎᒋ 806 
ᓇᓄᐃᑦ (95% ᓇᓗᓇᖖᒋᒍᑦ ᐊᑯᓚᐃᓐᓂᖏᓐᓂᒃ = 653-984), ᑖᒃᑯᐊ ᐊᖏᔪᒥᒃ ᐊᔾᔨᖏᑦ ᐅᑯᐊ 2011ᒥ 
ᖃᖓᑕᔫᒃᑯᑦ ᓈᓴᐃᓂᕐᓂᒃ ᐱᑕᖃᕐᑐᓂᒃ ᒥᒃᓴᐅᓴᒐᓱᐊᕐᑐᓂ. 

 

ᑎᑎᕋᕐᑕᖏ ᐆᒪ:  ᑳᕐᓚ ᓕᑐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 

ᕿᒥᒡᕈᔭᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ ᐊᒻᒪᓗ ᒪᐃᑯᓪ ᑎ’ᐃᓴ, ᐆᒪᔪᓕᕆᔨᕐᔪᐊᓂ 
ᒪᓕᒐᓕᕆᔨ 

ᐅᓪᓗᖓ:  ᐊᐅᒡᒍᔅᑎ 28, 2014 

 

1 ᐆᒪᔪᓕᕆᔨᕐᔪᐊᑦ ᐊᑐᓚᐅᕐᑐᑦ ᐊᔾᔨᒐᓚᖏᓐᓂᒃ ᓈᓴᐅᑎᓂᒃ ᐅᕙᖖᒐᑦ ᐊᕙᑎᓕᕆᔩᑦ ᑲᓇᑕᒥ ᓄᐊᓯᒪᔭᖏᑦ ᐊᑯᕐᖓᓂ 1984 ᐊᒻᒪᓗ 2004 
ᑕᐃᑲᓂ 2012 ᐃᓱᒪᓕᐅᕈᒻᒥᒃ ᐋᕿᑦᓱᐃᓂᕐᒧᑦ ᑲᑎᒪᓂᕐᒥ.  

